ÅRSMELDING ARBEIDSÅRET2025
AURLAND JAKT OG FISKELAG – SMÅBÅTUTVALET

Småbåtutvalet har vore samansett slik 2025:
Hallgeir Høydal  	leiar
Bjørn Ebne		medlem
Leif Tore Ølmheim	medlem

Møter og aktivitet i utvalet:
Småbåtutvalet har som tidlegare hatt nokre møter året som gjekk .Tema har vore  konkrete gjeremål i hamna, vurderingar av materielle tilstandar, og ikkje minst diskusjonar om mogeleg utviding av hamna og leigeavtale med Aurland kommune . Møta har hatt ein uformell karakter, noko som har fungert tilfredsstillande med omsyn til saker og aktivitet som har vorte diskutert og gjennomført.

Småbåtutvalet og nokre båteigarar har gjennom året enkeltvis  og  i fellesskap utført ein del oppgåver som kan definerast som dugnad.

Dugnad 2025
I 2025 har det ikkje vorte gjennomført felles dugnad sjølv om dette var plan tidleg på året. Gjennomføring av dugnaden vart skyvd ut av ulike grunnar og til slutt ikkje gjennomførd. 
Det er likevel gjennomført ein god del arbeid gjennom året av enkeltpersonar og mindre grupper.
· Gjestebrygga – fylt opp i fundament med lausmassar – festa styreskjener landgang 
· Reparasjon skøyting av tilførselkabel lys nye brygga.
· Oppføring av leider og platting tilkomst brygga ved lagshuset, gjennomført av eksterne ressursa.
· Reparasjon av ispropellar og utsetjing ved is i hamna
· Vasstilførsel – slangetromlar
· Trosser på bryggene - på og av
· Om lag alt av gamalt materiell  er rydda bort – noko ligg der framleis.
· Bistand til båteigarar med å ta opp båt.
· Bistand til Tria 

Gjestebrygge 
Prosjektet er om lag  ferdig, ikkje slik som planen var, men ein ventar med vidare arbeid til ein ser korleis framdrifta blir på ideen om utviding av hamna blir konkretisert og gjennomført. Dersom det skjer vil gjestebrygga truleg måtte flyttast.  

Nye brygga 
Det har vore utfordringar med brygga dette året og tiltaka som vart gjort i 2024 hadde avgrensa effekt og brygga vandra nokså mykje i alle retningar. Tria vart kontakta om problemstillinga og ein vart samd om å gjennomføre utlegging av nye lodd til forankring før hauststormane tok til. Dette vart gjort i to omgangar. Hovudjobben med forankringa vart gjort 29.10.2025, då vart dei nye lodda kopla til brygga, og alle forankringane vart justert for å få brygga i rett posisjon og med mindre vandring.

Alle lodda vart undersøkt med drone to gonger i 2025 og det viste seg at særleg to av lodda var kome underleg langt ut av kurs og truleg ikkje fungerte tilfredsstillande.
Med bakgrunn stor uvisse om kva som hadde ført til at lodda hadde flytta seg, vart ein samd om å dele kostnaden på materiell og arbeid  50/50, dette førte til ei ekstra rekning på kr. 25467,50 

Brygge ved lagshus – har fått lettare tilkomst ved att det er konstruert og sett opp ein leider med repo som gjer tilkomsten til brygga langt tryggare og enklare. Til dette fekk ein ekstern hjelp. 

Materiell  
Ein har teke vare på materiell som kan brukast på dei attverande gamle bryggene, dette er lagra bak slippen. Småbåtlaget på Flåm fekk resten av materiellet som dei kunne gjere seg nytte av, og arealet er nokså godt rydda.

Økonomi
Her viser ein til rekneskapen i AJF, og gjennomgang av denne.

Båthamn, båtplassar og tildeling, slipp og flytebrygger
I 2021 gjorde Aurland Jakt og Fiskelag eit forsøk på å få til ein langsiktig avtale med Aurland Kommune, den prosessen kom det lite ut av.
I mai 2025 sende Aurland Jakt og Fiskelag eit nytt skriv til Aurland kommune der ein bad om møte for å diskutere same tema. 
Møte vart gjennomført 15. september, og konklusjon vart at Aurland kommune var positiv til og forstod Aurland Jakt og Fiskelag sitt behov for ein langsiktig avtale.  Etter dette møtet der også ordføraren var med, har prosessen med å klargjereeigedomstilhøve på heile Onstadøyri vorte gjort og alle eigedomar er no matrikkelført og grensemerker sett ut. 

På førjulsvinteren mottok småbåtutvalet informasjon frå ein båtplassleigar som vidare hadde motteke informasjon frå  ei  bedrift som hadde utført service på hekkagregatet på båten  at det det var skadar der som kunne tyde på at det var krypstraum i hamna.
Aurland Elektriske vart kontakta og gjorde målingar i anlegget, men fann ikkje noko som kunne tyde på krypstraum i hamna på det tidspunktet. Det bør likevel fylgjast opp då krypstraum både kan  påføre skadar på båtar , men og vere fare for liv og helse

Tal båtplassar er det ingen endring på, ventelistene er lange, per skrivande stund er det 53 namn på ventelista , oppseiingar og tildelingar vert gjort skriftleg.
Lang venteliste og mogelege løysingar for fleire båtplassar har vore og er framleis ei hovudutfordring fleire løysingar har vorte diskutert utan at dei har vorte konkretisert.

Båtopptrekket har vorte nytta noko dette året, men ikkje stor bruk. Faktura for 2025 er sendt ut.



Framover
For styret i Aurland Jakt og Fiskelag og Småbåtutvalet som underutval er det viktig med fullmakt frå årsmøtet til å gjennomføre naudsynte aktivitetar med det føremål å forbetre og heve kvaliteten på Aurland småbåthamn til beste for medlemar og båtplassleigarar.
For Aurland Jakt og Fiskelag og småbåtutvalet er det viktig at ein så langt det er råd greier å halde eit prisnivå for leige av båtplassar som ikkje fungerar ekskluderande for innbyggarar som ynskjer båtplass.

  Prioriterte oppgåver 2026 og komande år.

1. Skifte dekke på den andre bryggeseksjon langs mur ved lagshus/slipp
2. Redningsstige på same brygga  og på gjestebrygge.
3. Etablere landstraum og lys ved gjestebrygga ?
4. Betaling ved gjestebrygga –VIPS - informasjonsskilt
5. Etablere langsiktig leigeavtale med Aurland kommune
6. Eventuelt byrje planlegge eventuell utviding av hamna
7. Vurdere heving av molo 
8. Vurdere om relokalisering av bryggene kan gje fleire båtplassar.
  
Den viktigaste oppgåva er likevel å syte for at bryggene er sikre til ei kvar tid og tåler dei påkjenningane dei blir utsett for av naturkreftene. Spesielt viktig, men og vanskeleg er å ha oversikt over tilstande til materiellet som ligg i sjøen. Her må ein kanskje gjennomføre oftare kontroll for å redusere faren havari på bryggene og  som fylgje av det skadar på båtar.


For								Aurland 07. februar 2025
Aurland Jakt og Fiskelag
Småbåtutvalet
Hallgeir Høydal
Leiar






